
RAPORTO PRI LA
15a ANDALUZIA KONGRESO DE ESPERANTO
Jaeno, 30-a oktobro / I-a novembro 2010

Jen la unua fojo Esperanto-Kongreso okazas en la urbo Jaeno. De
antali kelkaj jaroj la tiea grupeto deziris organizi andaluzian kongreson e la
olivarba urbo kaj do, la andaluzia esperantistaro akceptis la inviton de tiu
grupo veni en ¢&i tiun belegan urbon por paroli esperanton kaj diskuti pri novaj
kaj antikvaj projektoj cele la disvastigon de la zamenhofa lingvo en Andaluzio.

La Kongreso okazis en la
Junulara Gastejo de Jaeno, ce
historia kvartalo, kaj tie la

gepartoprenantoj povis ne nur
‘#&) renkontigi sed ankai mangi kaj
dormi. Ceestis trideko da

gesamideanoj de Jaeno, Malago,
Sevilo, Kordovo kaj Granado.
Ankat  kelkaj eksterlandanoj
Esperantigita Magdalena La_cerm utilis kiel logantaj en Hispanio. Bedatrinde
simbolo dElEE:l 15-a Ft\ndal}lzm Kongreso de ne povis eesti samideanoj de
speranio en faeho Cinio kaj Afriko, al kiuj oni

invitis prelegi, pro la fakto, ke ili

ne ricevis la necesan vizon de la hispanaj aiitoritatuloj por veni en Hispanion.

La Kongreson malfermis Angel Arquillos, prezidanto de Andaluzia
Esperanto-Unuigo, kaj Jordi Lietor, &ef-organizanto de la Kongreso. Angel
profitis sian unuan paroladon por memori nian karan jaenan samideanon
Alfonso Escamilla Roa (1912-2007). Andaluziaj Kongresoj ne estas fermitaj
renkontigoj rilate la okazigon de programeroj, do kelkaj el tiuj pripensitaj kaj
anoncitaj foje fine ne okazas kaj male, aliaj ja oni povis esti organizataj. Tio
ankat okazis en Jaeno.

Wolfgan Giinther, germana esperantisto loganta en Alakanto, prelegis
pri “Kiosko de Levanto, transdisciplina almanako kun esperanto kiel komuna



Lingvo”. Temas pri regula publikigajo temanta pri ekologiaj aferoj, el libera,
skeptika kaj interklutura vidpunkto, kie esperanto agadas kiel ponto-lingvo.

Poste, la pola samideano Maciej Jaskot, profesoro pri la pola lingvo
¢e la Universitato de Granado kaj jurnalisto de la esperanto-fako de Pola
Radio, parolis pri la prononcado en esperanto. Nia lingvo estas simpla kaj
facila kaj ¢iuj literoj havas konkretan kaj ¢iaman sonon. Tamen, ¢u temas pri
facilaj sonoj? Verdire, la hispanparolantoj kaj ¢efe ni, la andaluzoj, ofte havas
problemojn por prononci bone &iujn esperanto-sonojn (b/v, Wh, ¢/z...) Maciej
Jaskot donis al ni ¢iuj tatgan lecionon en sia prelego pri esperanto-
prononcado.

Maciej Jaskot prelegis en Jaeno

Julio Herrero Segura, sekretario de Andaluiza Esperanto-Unuigo kaj
prezidanto de la Malaga Esperanto-Grupo, parolis pri las starigo de la
“Andaluza Esperanto-Domo”, temas pri projekto lanéita de internacia asocio al
kiu aligis kelkaj malagaj samideanoj celanta aeti konstruajon en la urbo
Malago, kiu povus utili kiel sidejo de la Andaluza Esperanto-Movado. Ja, dum
la tuta Jaena Kongreso oni profitis ¢iujn momentojn por pridebati &i tiun
projekton. La kunvenejo utilis ne nur kiel diskutejo ati prelegejo, sed ankan
oni uzis la tieajn rimedojn por prezenti filmojn, tiel, dum la unua tago de la



Kongreso oni projekciis la konatan filmon en esperanto Angoroj. Poste, la
partoprenantoj en la Kongreso povis vidi, ankad sur la ekrano, la teatrajon
Budapesta Ekzameno.

Poste, Jordi Lietor, jaena samideano kaj ¢&efa organianto de la
Kongreso de Esperanto, prelegis pri la plej abunda kaj fama natura produktajo
de la jaena provinco: la oliv-oleo. Li prezentis bildaron pri la fabrikado de &i
tiu produkto, kun la promeso, ke iam estos je la dispono de la esperantistaro
ilustrita vortaro de oliv-oleaj produktoj kaj laboroj.

Oni devas elstari la fakton, ke la
organizantoj de la Kongreso
disdonis al la Ceestantoj boteleton
de oliv-oleo kun esperanto-teksto
sur la etikedo, do, post la Jaena
Kongreso jam ekzistas en Hispanio
ne nur esperanta Salim-vino kaj
jereza vino, sed ankall esperanta
oliv-oleo. Jordi Lietor ankati havis
la  eblon montri al éiyj
gepartoprenantoj  la  diversajn
klasojn de oliv-oleo: virga, ekstra,
lama, rafinita, ktp, okaze de la
vespera vizito al la Palaco

Villardompardo, apud la

Jaenaj oliv-oleaj boteletoj speciale kongr.ese.]oa kie EkZISta:S Etag(?
produktitaj por la 15-a Andaluzia dediCita al la Muzeo pri Popolaj
Kongreso de Esperanto Artoj, oni povis vidi malsimilajn

masinojn  kaj ilojn por la
produktado de la, tiel nomata,
verda oro.

Post la vizito al la Muzeo okazis promenado tra la stratoj de la plej tipa
kaj antikva kvartalo de la urbo. Jordi Lietor montris al &iuj belegajn
vidindajojn de la Magdalena kvartalo, inter kiuj oni devas elstari la Arkon de
la antikva pregejo Sankta Latrenco. Ni ankal devas diri, ke la organizantoj de
la kongreso eldonis du esperantlingvajn turismajn bro§urojn, unu pri tiu tipa
kvartalo kaj la alia pri la Jaena Katedralo. La unua tago de la Kongreso finigis
sabate vespere kun komuna noktomangado kaj bierumado ¢e Flamenka Rondo
de la urbo.



Libro-Servo de Andaluzia Esperanto-
Unuigo funkciis dum la Kongreso

Nia diligenta kolegaro en trinko-mango paca
ne lacigos! En la Flamenka Rondo de
Jaeno

Jordi Lietor
prelegas pri la
produktado de la
plej grava jaena
ricajo:  la oliv-
arba oleo.




La dua tago de la Kongreso estis la dimanco 31-a de oktobro. Verdire
la organizado de la andaluziaj kongresoj ¢e junularaj gastejoj tatigas, pro la
fakto ke la gepartoprenantoj povas dormi, matenmangi kaj mangi e la sama
loko kie oni organizas la prelegojn, ekspoziciojn, debatojn, ktp. Dimanée
matene Angel Arquillos deklamis poeziojn en esperanto kaj en la hispana
lingvojn, 1i krome klarigis la traduk-sistemon uzitan. Poste José Maria
Rodriguez prelegis pri la Mistera Jaeno: la Sankta Vizago kaj la Belmezaj
Vizagoj. Jaeno estas mistera tero kaj lal nia kordova samideano la
parapsikologiaj temoj reale aperis en Hispanio kiam komence de la 7-a jardeko
ekaperis en la jaena vilago Belmez de la Moraleda, misteraj vizagoj sur la
planko de modesta logejo.

Post la prelego de nia
kordova samideano Julio
Herrero prezentis video-
filmon pri la movado en la
afrika lando Togo, konkrete
pri la Gimnazio Zamenhof
¢e la toga cefurbo Lomeo.
Bedatirinde kvin minutojn
post la komenco okazis
elektra paneo kaj oni devis
nuligi & tiun programeron.

Posttagmeze okazis la
Generalal Kunveno de José Maria Rodriguez prelegas pri parapsikologiaj
AndahlZl'dﬂ Esperanto- aferoj okaze de la Andaluzia Kongreso de
Unuigo. Ceestis 16 membroj Esperanto en Jaeno
de la asocio.

Unualoke Angel Arquillos kaj José Maria Rodriguez parolis pri la
nuntema situacio de la eldonajoj de la asocio: Monate ée Vi kaj Gazeto
Andaluzia. La nuntempa apero de ambat publikigajoj estas tute kontentiga kaj
nun, post kelkaj jaroj da ne-akurata aperado, finfine en la jaro 2010 Gazeto
Andaluzia tute akurate aperadas kvar-foje en la jaro. La efredaktoro de la
revuo e¢ menciis la eblon, ¢u aperigi la revuon unu plian fojon en la jaro, do 5-
foje jare, ¢u pligrandigi la enhavon. Luis José Sanchez, kreinto de la
nuntempa blogo de AEU, parolis pri la demarSoj aperigi propran lokon de la
asocio en interreto. Post la fino de la kontrakto kun interreta servilo Andaluzia
Esperanto-Unuigo jam ne disponas pri propra TTT-pago, anstatai tio oni



preferis aperigi blogon kie aperas de tempo al tempo informoj pri esperanto en
Andaluzio.

La dua temo de la kunveno estis la projekto prezentita de Julio Herrero
rilate la akiron de propra domo por la Esperanto-Movado en Andaluzio. Li
sciigis pri la demarSoj plenumitaj por la §ercado de konstruajo en Malago kaj
kiamaniere oni povus aceti gin kun la kunlaboro de la andaluzia samideanaro
kaj de internacia E-Asocio kiu sidejas en Svisio. La diskutoj estis longaj kaj
foje e¢ akraj kaj fine, la membroj de Andaluzia Esperanto-Unuigo decidis ne
kunlabori en ¢&i tiu projekto, kvankam kompreneble la asocio ne povas
malpermesi la aéeton de propra sidejo en Andaluzio fare de kiu ajn alia
esperanto-asocio al propranome de geesperantisto], tamen AEU ne kunlaboros
en tiu projekto sub la kondi¢oj prezentitaj.

Fine oni decidis ne plialtigi la membro-kotizojn por la venonta jaro 2011
kaj okazigi la proksiman Andaluzian Kongreson de Esperanto, jam la 16-an, en
la urbo Granado dum la jaro 2011.

Post la kunveno okazis
, ESQ@ hispanlingva prelego de Antonio
re KONGRIES®IDES Fabian  Jiménez, nia aksarkia
‘ESP'ER ANTO, samideano. Li  parolis pri La

Lengua  Internacional en la
Educacion Intercultural (La
internacia lingvo kadre de la
interkultura edukado). Antonio
Fabian estas gimnazia profesoro pri
Historio kaj li laboras cele la
enirigion de esperanto kun akademia
valoro en la lernejaj kaj universitataj
‘ stud-planoj, lati la nuntempa hungara
Faato N i 50 modelo. Poste Antonio Fabian mem
y, . kaj kelkaj el la junaj membroj de la
Aksarkia Grupo de Esperanto, de
Vélez-Malaga, ludis teatrajon pri
amuzaj rakontentoj kiuj vigligis la etoson. Fine J.M. Asensio, regisoro de
kurt-filmoj en Linares (Jaeno), prezentis propran filmon kun subtekstoj en
esperanto.



Kvankam unuamomente oni pripensis okazigi la Kongreson nur sabate
kaj dimance, lunde la 1-an de novembro, festotago en la tuta lando, kelkaj
gepartoprenantoj kiuj ankorat restis en Jaeno, profitis la tagon por ekskurzi al
la fama kaj monumenta urbo Baezo, kie ili pasigis tre agrable postkongresan
tagon kun komuna tagmango kiel adiafio &is la venonta jaro en la andaluzia
urbo Granado.

Jordi Lietor kaj Pablo Foche,
jaenaj esperantistoj kaj Cefaj
organizantoj de la Kongreso.

Samideanaro en Baczo




LA FORPELO DE LA BAPTITAJ MAUROJ
1609

Antati kelke da tempo la Andaluzia Parlamento aprobis la prezenton
de peto ¢e la Hispana Parlamento, cele la aprobon de lefo por rajtigi al la idaro
de la hispanaj maiiroj atingi la hispanan civitanecon. Ankoraii tiu lego ne estas
aprobita de la Hispana Parlamento, e¢ ne pritraktita, tamen se tio finfine
okazus, granda nombro da tiuj baptitaj maiiridoj logantaj nun en Maroko,
Algerio, Tunizio, Matiritanio, Malio kaj Turkio povus deveni hispanoj, sed
kiuj estis tiuj baptitaj matiroj?

En la jaro 1566 ¢iyj
islamanoj, idoj de
tiuj kiuj dum pli ol 7
jarcentoj logis e la
Ibera Duoninsulo,
estis devigataj
akcepti la kristanan
fidon.

Sur pasintaj numeroj de nia revuo ni jam parolis pri la islamanoj
logantaj en Andaluzio post la konkero de la Granada regno fare de la Katolikaj
Geregoj en la jaro 1492-a. Al tiuj islamanoj, kaj al ties idaro, la kristanaj
atitoritatuloj permesis konservi ilian religion, kutimojn kaj e¢ lingvon. Tamen
la afero tute komplikigis kiam en la jaro 1566-a la rego Filipo la 2-a
malpermesis la uzon de la araba lingvo kaj devigis al ¢iuj islamanoj kristanigi.
Tiuj estis la katizoj de la Alpuhara ribelo inter la jaroj 1568-a kaj 1571-a. Sed
fine la kastiliaj trupoj venkis la ribelintajn matirojn, kiuj siafoje ricevis la
helpon de la nord-afrikaj regnoj kaj e¢ de Turkio.

Fine de la 16-a jarcento, post la ribelo, oni kalkulas, ke logis en la
tiama Hispanio (tio estas la regnoj de Kastilio kaj Aragono) proksimume



500.000 mairidoj, tio estas idoj de tiuj islamanoj kiuj restis en la Ibera
Duoninsulo post la jaro 1492-a, sed devigitaj jam adopti la kristanan fidon kaj
la kastilian lingvon en la jaro 1566, ili ricevis la nomon “baptitaj matiridoj”.
Ciuj ili logis ¢e la nuntempaj provincoj Granado, Almerio kaj Malago, tamen
post la ribelo oni devigis ilin marSi en aliajn lokojn, éefe en Aragonon,
Valencion kaj Murcion. Pli-malpli ili estis la 5% el la hispana enlogantaro,
kvankaj e kelkaj lokoj, ekzemple en la Valencia Regno, ili estis la triono el la
tuta enlogantaro.

Malgrati la fakto, ke ili jam estis venkitaj kaj disigitaj tra la kastilia
kaj aragona regnoj, la aitoritatuloj konsideris ilin kiel dangeraj rilate la
sekurecon de la regno. Tiutempe okazis milito kontrail Francio kaj oni timis,
ke tiuj baptitaj matiridoj profitus la forigon de la hispanaj trupoj por lukti
kontrail Francio, por organizi novan ribelon. Pro tio en la jaro 1609-a, la rego
Filipo la 3-a aprobis dekreton rilate la devigan forpelon de tiuj bapitaj
matiridoj, kiuj devus forlasi la hispanan teritorion post 7 jaroj.

Unuamomente ne ¢iuj kristanoj aprobis la dekreton, ekzemple la
valenciaj nobeloj pensis, ke la forigo provokus ilian ruinigon, Car tiuj baptitaj
matridoj estis malmultekostaj laboristoj kiuj krome pagis akurate la devigajn
impostojn. Tamen, la rego promesis al la nobeloj dividi inter ili la terpecojn
kies proprieteco apartenis al la matiridoj. Oni kalkulas, ke dum tiuj jaroj foriris
el Valencio 118.000 personoj, 61.000 el Aragono, 45.000 el Kastilio kaj
Ekstremaduro, 16.000 el Murcio kaj 32.000 el Andaluzio. La forpelo estis
dolora kaj humiliga, éar oni permesis al ili porti nenion, do ili perdis domojn,
ter-pecojn kaj siajn personajn posedajojn, e oni devigis al ili pagi la vojag-
kostojn.

Preskat &iuj ili venis en Nord-Afrikon, kie la integrifo kun la tiea
enlogantaro, kvankam simila rilate lingvon kaj religion, estis malfacila. Sed la
problemoj kaiizitaj ¢e la hispanaj regono estis e¢ pli grandaj. En Valencio la
laboristaro malaperis, do, la produktado de suker-kano kaj tritiko preskat
forgesigis. La burgaro ankail ruinigis en Valencio, ¢ar tiuj baptitaj matiridoj
Cesis pagi la monon pruntedonita de ili. E¢ la kristana Eklezio perdis pro la
foriro de tiuj devigitaj kristanoj, €ar gis tiu momento ili pagis impostojn al la
religiaj aiitoritatuloj.

Do, ne nur la baptitaj maiiridoj ruinigis, ankai tiu forpelo estis ruiniga
por la regno, ¢ar anstatail esti forpelitaj nobeloj, religiuloj kaj ne-laborantaj
kavaliroj, oni preferis forpeli laboristojn kaj metiistojn.



Lingva Angulo

Adjektivoj kaj Adverboj apud Verboj

Ofte, kiam oni tradukas rekte el la hispana lingvo en esperanton, ni
dubas pri la korekta uzo de adjektivoj kaj adverboj apud verboj. En la hispana
lingvo, sur la ekzempla frazo Es bueno caminar una hora por la maiana, ne
¢iuj scias, ke tiu vorto bueno estas adverbo kaj pro tio oni erare pensas kelkfoje
ke gi povas esti adjektivo, kiu ankatli en la hispana lingvo estus bueno. Tiu
konfuzo en la hispana lingvo povas katizi la ne-gustan uzadon de adjektivoj kaj
adverboj apud verboj kiam ni parolas ati skribas en esperanto.

Unue, ni devas memori, ke la vorto adverbo jam indikas al ni kie uzi
Buste gin, tio estas, apud la verbo. Do, se oni parolas pri verbo ni devos uzi
adverbon, kaj se ne temas pri verbo ni uzos adjektivon. Ni vidu la ekzemplan
frazon:  Es bueno caminar una hora por la maiiana. Kaj ni devas demandi
al ni mem... kio estas bona? La respondo estas caminar ... Do, ni devos uzi
adverbon. Tiel la gusta traduko estus: Estas bone promenadi unu horon dum
la mateno, neniam ni devus diri... estas bona promenadi... Car ni devas uzi
adverbon anstataii adjektivo se temas pri akompani verbon.

Ni vidu pliajn ekzemplojn:

*  Esinteligente escuchar a los demas.

Ni povas demandi al ni mem, kio estas inteligenta? Escuchar... do
temas pri verbo, ni uzu adverbon.

La traduko estus: Estas inteligente auskulti la ceterulojn.

*  No comer demasiado es aconsejable.
Kio estas konsilinda? Ne mangi ... do, temas pri verbo.
La traduko estus: Ne mangi tro multe estas konsilinde.

Sed, kio okazas en frazoj similaj al &i tiu?

Es una cuestion inteligente leer muchos libros.

Ni denove uzos mem-demandon. Kio estas inteligenta? La respondo
estas: “Una cuestion”. Do, en €1 tiu frazo “inteligente” ne akompanas al verbo
legi sed al sustantivo “afero”. Ni uzos adjektivon se ni tradukas la frazon en
esperanton: Estas inteligenta afero legi multajn librojn.



Same okazas se ni diras: Es una cuestion aconsejable dormir ocho
horas. Se ni mem-demandas. ... Kio esas konsilinda? La respondo estas “una
cuestion”, do ni traduku: Estas afero konsilinda dormi ok horojn. Se ni
demetas la vorton “afero”, tio kio estas konsilinda estus dormi, do ni uzus
adverbon anstatal adjektivon: Estas konsilinde dormi ok horojn.

Jen pliaj ekzemploj:

*  Estas konvene uzi la parapluvon dum pluvemaj tagoj.
Es conveniente usar el paraguas en los dias lluviosos.

*  Estas konvena la uzo de la parapluvo dum pluvemaj tagoj.
Es conveniente el uso del paraguas en los dias lluviosos.

Ni vidas, ke oni uzas adverbon se oni akompanas al verbo: estas
konvene uzi....; kaj ni uzas adjektivon se oni akompanas al sustantivo: estas
konvena la uzo de....

Ambai, adverbo kaj adjektivo, povas farigi verbo, kaj tiam ili jam ne
estos plue adjektivo ali adverbo, sed simple verba formo. Ekzemple:

®* Konvenas uzi la parapluvon dum pluvemaj tagoj
Conviene usar el paraguas en los dias [fuviosos.

* Konvenas la uzo de parapluvo dum pluvemaj tagoj
Es conveniente el uso de paraguas en los dias lluviosos.

Sur la unua frazo la verbo konvenas anstatatias la uzon de estas
konvene uzi. Kaj sur la dua frazo la sama verbo estas uzata anstatail estas
konvena la uzo de....

Ni vidu plian ekzemplon:

*  Estas konsilinde pensi antati ol agi.

*  Estas konsilinda la pensado antati la agado.
*  Konsilindas pensi antaii ol agi.

*  Konsilindas la pensado antaii la agado.



Poezio

,Qf Fatima Jiménez

SONGO

La falintaj folioj de atituno

kovras tiujn vojojn,

kiuj kondukas en hejmon.

Subitaj nuboj disver$as sian pluvon
sur la dormantan montaron.

La silentaj noktoj eklumigas etajn stelojn,
pendantajn kandelojn
por atendintoj kaj malesperantoj.

La malproksima horizonto similas

al la kurvo de viaj lipoj dum vanta rideto.
La hirundoj supre $ajnas al mi

diaj portantoj de kompato.

Alvenas la frua matenrugo,

la ¢ielo estingas siajn kandelojn tremante.
Cio restas sen vi

kaj mi restas sen ¢io.

Neniu frapas je mia pordo dum la unua negado.
Frosto detruas ¢iun floron ¢e mia gardeno.

Vi restos sen mi

kaj sen ni restos ¢io.

Sur miaj vangoj,

sama vento karesas miajn larmojn,
sed ne plu la viajn.

Viaj vagantaj fingroj

ne plu vojagos en mia haiito.



Dio dormas

kaj ni estas gia nura songo.
Ni dormu, do.

Ni songos aliajn realecojn.

La falintaj folioj de atituno
kovras viajn malnovajn piedsignojn
sur tiuj vojoj, kiuj kondukas en hejmon.

Nokto silenta kaj trista,

ne ekbruligu viajn kandelojn,
lasu min mallume,

¢ar mi nudas anime kaj korpe.




ALIGU AL
Andaluzia Esperanto-Unuigo

Se Vi deziras kunlabori en la disvastigado de la internacia lingvo en
Andaluzio, jen Via asocio.

Por aligi al AEU kontaktu kun: andaluciaesperanto(@gmail.com
Jara Kotizo: 20 € pagebla ¢e unu el la jenaj kontoj:

*  (Caja General de Ahorros de Granada
2031 0225 54 0100187657

* BBVA
0182 4106 71 0207160717

Okaze de la pago de la jara kotizo bv. informi pri la jenaj sciigoj:
- Nomo de la aliganto.

- Afero: Kotizo 2011

DANKON! Ni bezonas €ies helpon kaj apogon.

.

Andaluzia
Esperanto - Unuigo



Pagoj pri Nia Historio

Notoj pri Esperanto kaj Andaluzio

BENITO CORDOBES HERENCIA -
1884 - 1936 i Q)
e

Kordova Sindikatisto kaj Esperantisto

En la jaro 1884-a naskigis en la kordova vilago @

Castro del Rio, Benito Cordobés Herencia.
Dum sia jun-ago 1i Ceestis en sia vilago la
lernejon de la majstro Clodoaldo Gracia, kie li
lernis legi kaj skribi. Dank’al ¢i tiu instruisto li
ekkonis la  verkojn de elstaraj anarkistoj
kiel Kropotkin, Bakunin at tiujn de la andaluzo
Fermin Salvochea.

En la jaro 1910-a li kreis, kune kun aliaj junuloj en sia vilago, anarko-
sindikatisman grupon, celanta diskonigi tiun idearon. Diaz del Moral, la plej
elstara esploristo de la sindikatismaj luktoj en la andaluza kamparo, diris pri I,
ke li estis la plej influema propagandisto de la sindikatisma movado en
Andaluzio komence de la 20-a jarcento, ¢ar 1i trakuris centojn da vilagoj por
sciigi la la kamparaj laboristoj pri iliaj politikaj kaj laboraj rajtoj. Tiel, en la
jaro 1913 la vilago Castro del Rio estis la plej grava centro de la sindikatisma
movado en Kordovo. Ce la tiea Laborista Centro okazis prelegoj, konferencoj,
diskutoj kaj kursoj al kiuj aligis la kamparaj laboristoj de la tuta zono.

Dum tiuj jaroj Benito Cordobés ankali ceestis renkontifojn en la urbo
Kordovo. En la jaro 1916-a li partoprenis en mintingo kie li petis la liberecon
por &iuj politikaj prizonuloj, la akcepton de la strik-rajto ankall por la
kamparanaj laboristoj kaj la kompletan amnestion por ¢&iuj sindikatistoj
malliberigitaj. Ceestis al tiu renkontigo ankaii Francisko Azorin Izquierdo,
kordova socialisto kaj unu el la plej aktivaj esperantistoj en Kordovo.

Baldaii Benito Cordobés transiris el siaj unuaj anarkismaj ideoj en la
socialisman idearon. Li aligis al UGT, la socialisma sindikato, kvankam 1i



neniam forgesis sian utopian anarksiman kredon rilate la kulturigon de la
laborisma klaso. Li ekde tiam kunlaboris kun la UGT-aj eldonajoj, inter ili
Fuerza y Cerebro kaj Cordoba Obrera. 1i skribis tiam:

Neniam kiel nun mi guis la plezuron resti izolita. Neniam kiel nun mi
disponas pri mia propra libereco. Kelkaj opinias, ke mi jam ne luktas, ke mi
Jforgesis la agadon kaj ec, ke mi perdis la kurson de miaj ideoj kaj kredoj.
Apudaj personoj ankoraii kredas tion! Tamen, kiam mi studas la kritikajn
filozofiajn biografiojn, mi trovas tute necese forlasi tiun mondon kie oni
kalumnias sed oni ne kritikas. Kiam cirkan mi cio estas silento, kiam neniu
atentas pri miaj mesagoj aperas ¢ée mi la malfelico kaj tiam mi mem
komprenas, ke mi atingis nenion, ke mi valoras neniom, tamen mi devas resti
aktiva en ¢i tiu lukto, éar mi sopiras lukti, mi amas tion kio estas nova kaj ne-
atendata.

Aperis tiam Benito
Cordobés ne nur kiel
aktiva sindikatisto, sed
ankati kiel persono
celanta pligrandigi la
kulturan nivelon de la
kamparaj laboristoj en

Andaluzio. Li
memoris tiam  sian
unuan instruiston

Clodoaldo Gracia,
aktiva apoganto de la

Andaluziaj Ter-Laboristoj komence de la 20-a jarcento TﬁCiiSmaj lemej Dj
fonditaj de la kataluna

Ferrer 1 Guardia. Fondigis tiutempe tiaj lernejoj en kordovaj vilagoj kiel
Bujalance, La Carlota, Fernin Nufiez, Castro del Rio, ktp, kaj en aliaj
andaluziaj urboj kiel Dos Hermanas, Olvera kaj Setenil.

Benito Cordobés decidis helpi la fondigon de raciisma lernejo en la kordova
vilago Montemayor, kie li tiam logis. Tie li ricevis la apogon kaj ekonomian
helpon de aliaj laboristoj kaj ¢i tiel li atingis aceti domon ¢e la strato Borruelo
en tiu kordova vilago. Sed la instruistaj aitoritatuloj tuj ordonis fermi la
lernejon, ili konsideris, ke tiaj centroj konkurecis al la jam ekzistantaj oficialaj
lernejoj kie oni ne kritikis la ekzistantajn povajn fortojn.



Kiam en la jaro 1931-a oni proklamis la Respublikon en Hispanio, Benito
Cordobés rekomencis sian politikan kaj sindikatisman agadon ene de la
socialisma sindikato UGT, li ankaii estis la prezidanto de maldekstra grupo en
la kordova vilago Espejo. Tie li fondis kulturan centron por laboristoj, la
Laborista Socialisma Societo. El tiuj pozicioj li kritikis la kapitalismon, la
kacikismon kaj la Katolikan Eklezion. Li denove vojagis tra la vilagoj de la
kordova provinco por defendi kaj propagandi la socialismajn ideojn kaj ankat
nun la jus fondita Respublikon.

Kiel dirite Benitd Cordobés konis al Francisco Azorin lzquierdo okaze de
vizito al la urbo Kordovo por partopreni en socialisma mitingo. Li ambaii estis
membroj de la UGT-sindikato, kaj Cies konata la intensa propaganda farita de
Azorin en Kordovo favore al la internacia lingvo esperanto. Cordobés helpis
la organizadon de kursoj de esperanto ce la laborista centro de li fondita en
Espejo, i e€ lernis la lingvon kaj favorigis la disvastigon de esperanto. Lat li
esperanto estus la komunikilo de la laboristoj de malsimilaj $§tatoj, do
parolantaj malsimilajn lingvojn, kiam definitive la lukto inter la proletaro kaj
la kapitalistoj okazos, kaj tio sendube okazus iam.

Dum la ekigo de la hispana
milito en la monato julio 19306,
Benito Cordobés trovigis en
Espejo. Li estus tuj arestita kune
kun aliaj personoj. Dum la
unuaj tagoj de lia malliberigo lia
edzino Dolores sukcesis viziti
lin.  Post kelkaj tagoj Ciuj
arestitoj iris en la malliberejon
de la apuda vilago Montilla. En
la nokto inter la 6-a kaj la 7-a de
augusto 1936-a, kvardek
malliberigitoj mortis pafitaj apud
la rivereto Carchena, inter ili
Benito Cordobés Herencia. Liaj
restajoj ankorali trovigas tie,
kune kun multaj aliaj malamikoj
de la nova hispana regimo de la
generalo Franco.

e
Propaganda afiSo eldonita de la UGT-
sindikato dum la hispana civila milito.




Libro-Servo de
Andaluzia Esperanto-Unuigo

Ni metas je la dispono de la membroj de Andaluzia Esperanto-Unuigo jenajn
verkojn eldonitaj de la Asocio.

joan PLATERO KAJ M1

jiménez: Temas pri la plej fama verkajo de J.R. Jiménez,

i ii: I sinsekvo de poemoj en prozo, en kiuj la afitoro, kune

| kun lia azeno Platero, lirike priskribas la sunoplenan
vilagon Moguer, ties homojn kaj ties pejzagon.
Tradukis en esperanton: Miguel Gutiérrez Aduriz

® -
| |

Prezo: 8 eliroj.

federico SANGA NUPTO
garcia lorca:

Shis Unu el la plej kopataj verkoj de F.ederict) Galrcia
nupto Lorca. Unika sintezo de muziko, plastiko,
— scenografio, prozo kaj verso, konstituis la restarigon
de la pura tragedia sur la hispanaj scenejoj. Gia
intrigo okazas en vilageto de la provinco Almerio,
dum nupta ceremonia.

Tradukis en esperanton: Miguel Fernandez

“hispana iiteraturo |

Prezo: 6 eliroj.

Pliajn librojn kaj E-materialon aceteblan Vi trovos sur la
blogo de nia asocio Ce:

http://www.andaluciaesperanto.blogspot.com



Novelo. -

La ¢efrolulino

Si ne konis la kialon, tamen tiumatene $i ne kapablis malfermi siajn
okulojn. Do, §i restis surlite dum kelkaj pliaj minutoj. Tie, §i pensis, ke
verSajne tiu estus la lasta fojo dum kiu §i povus gui la varmon de tiu olda
mantelo, kiu, donacita de sia avino, akompanis al §i dum la malvarmaj vintraj
noktoj. Si kutimigis al la irkatiantaj objektoj, 8i certe bezonis nenion pli, do
ekde sian infan-ago $i ne trovis necesa la homan apudecon.

Tamen, ti matene la tago komencigis malsimile. La sono de §ia
soleco estis malsimila, temis pri tondro kiu surdigis $in. Si bezonis eliri el tiu
¢ambro. Rideto aperis Ce 8ia vizago kiam la unua ekblovo da vento batis §in.
Ja temis pri freSa aero plena je vivo.

Tiu aktorino estis belega, sur la
§rankoj trovigis kelkaj el tiuj oraj statuetoj
kiuj en Hollywood estis konsiderataj kiel
necesaj, se oni deziris esti iu grava. La
modo dum S§ia jun-ago similigis Ciujn
junulinojn, do samaj vestajoj, sama har-
arango, e¢ sama parol-maniero; ¢i tiel Ciuj
aktorinoj estis blondaj kun la hararo
ondumita kaj kun vespa talio.

Si, dum la tuta tago, vidis tiujn
klasikajn kino-filmojn. Filmoj kie la intrigo

estis plena je amo kaj pasio, kie la plej belaj virinoj estis amataj kaj foje
savataj de la plej fortaj, kuragaj kaj samtempe romantikaj galantuloj.

Eble pro tio, §i ne ellitigis gustatempe tiumatene. VerSajne §i songis,
kun la brakoj de belega ¢efrolulo kaj §i mem kiel ¢efrolulino. Sed tuj, §i vidis,
ke la realo estis tute alia. Tamen $§i tion decidis tiam, i estus la ¢efrolulino.



Si vidis siajn manojn. Si forgesis meti siajn gantojn, sed tio ne estis
grava, 81 jam decidus kiamaniere forvisi la blondan tinkturon makulanta Siajn
manojn. Krome, la hararo farigis alloge platen-blonda. Si vidis sin mem tiel
bela, §i estis kiel tiuj aktorinoj. La horlogo montris la dekan horon matene kaj
la unua afero jam estis plenumita.

Kvankam kaSita ene de antikva kofro la vestajo aspektis bone
konservita. La tempo-paso ne estis videbla inter la kudrajoj, malgrau la fakto,
ke la unua fojo kiam tiu vestajo kovris virinon estis antati multegaj jaroj, Sia
avino estis dek okjaraga. Tamen, gi estis perfekta, la Stofo estis blua, milda kaj
delikata. Sendube la tajloro kreis gin por utili kiel la dua hatito de la plej bela
virino.

Si eliris surstraten, la hela lumo blindigis §in dummomente. Siaj
pupiloj ne kutimigis rapide al tiu heleco... sendube tiom da jaroj ene de tiu
¢ambro, antai la televido kaj tiuj klasikaj blank-nigraj filmoj, deformigis éiujn
bildojn aperantaj antati 8i. Por §i ne estis facile vidi kio estis proksima at
malproksima. Si 8ajnis esti perdita, misorientita.

Cio okazis rapide. Si apenat sentis doloron. La frapo lanéis al &i je
kelkaj metroj. Si ne vidis la aiitomobilon alproksimigi, ankai ne §i kapablis
atidi la vocojn kiuj avertis §in pri la rapida alveno de tiu veturilo. La $oforo ne
povis eviti la kolizion.

Si mortis feli¢a. La blua vestajo beligis §ian figuron, la platen-blonda

hararo plibeligis §ian naturan belecon. Finfine §i estis la plej grava éefrolulino
kaj ¢iuj spektantoj surstrate atente rigardis Sin.

PILAR SARASOLA
Virino kontraiifluen

La pasintan 23-an de novembro prezentigis ¢e la Andaluzia Filmoteko
en Kordovo la kurtfilmo “Pilar Sarasola, virino kontraiifluen”. Temas pri
omaga filmo celanta memori al Pilar Sarasola, vivdino de la kordova libro-
vendisto Rogelio Luque.

DOCUMENTAL : MESA REDONDA

La filmon realigis Juan Martinez, kun skripto de Matilde Cabello, kaj
gi temas pri la vivo de Pilar Sarasola, pere de familiaj fotografajoj, dokumentoj
kaj atestoj. La rezulto estas grafika dokumento parolanta pri virino plena je
kurago kaj g1 samtempe estas vojago tra la urbo Kordovo dum la komenco de
la pasinta jarcento, temanta ankau pri la kultura vivo de la urbo dum tiuj jaroj.
En la kurtfilmo aperis ne-konata materialo, éefe fotografajoj, libroj, revuoj,
katalogoj, ktp. Ciu & materialo estis prutendonita de la familio Luque
Sarasola mem kaj de aliaj personoj kaj organizoj. Ankal aperas atestoj de
personoj kiuj pro familiaj ati amikemaj rilatoj konis al Pilar Sarasola, inter ili
konataj verkistoj kiel Pablo Garcia Baena, Ginés Liébana kaj Gerardo
Olivares. Ankat aperis en la filmo Antonio Luque, filo de Pilar Sarasola kaj
§ia nepo Rogelio, kiuj elstarigis la homan valoron de ¢i tiu kuraga virino.

Pilar Sarasola naskigis en la astura urbo Gijon en la jaro 1905-a.
Dum tiuj jaroj ne estis normala afero ke virino sekvis superajn studojn, tamen






